
Uste baino zailago

E Igandea,
1993k0 urriak 31

Eskubaloia

KIROLA

Elgorriaga Bidasoak gol bakarrez irabazi zion Atlético Madridi oso partidu berdihduan

2 ATLETICO MADRID: Peric,
Skrbic (6), Amigo (1),

Rentero (1), Butulija (5,
2p),Lamarca (3), Manrique
(-); Rubén (1), Zafra (6),
Cruz (-), Valenzuela (-).

BIDASOA:

Svensson, A. Fernandez

(4), Reino (3), Jovanovic (7,
2p), Rubiño (2), Ordoñez

(7, 2p), Etxaburu (-);
Zarate, De la Haza (-),
Olsson (1), Pujol (-).

PELLO AIESTARAN /DONOSTIA

Elgorriaga Bidasoak bi puntu-
ak eskuratu zituen atzo Alcoben-

dasen, Atlético Madrid taldearen

kontra jokatutako neurketan.

Irundarrek lan asko egin behar

izan zuten partidu osoan zehar,
denboraldi osoko bere partidurik
onena egin zuen talde madrilda-

rra menperatu ahal izateko. Az-

kenean, eta ozta-ozta izan bazen

ere, bi puntuak bereganatu zituen

Juantxo Villarrealek zuzentzen

duen taldeak. Emaitza honekin,
aurreko tokietan segitzen du Bi-

dasoak bere multzoan.

Partiduaren hasierako minu-

tuetan bi taldeak indartsu aritu

ziren. Erasoak defentsak baino

gehiago ziren —zati honetan ez

ziren oso ondo aritu bi atezai-

nak—, eta markagailuan pare-
kotasuna izan zen nagusi, berdin-

keta askorekin (1-1, 2-2, 3-3,

4-4). Defentsa hobetu egin zuen

Atlético Madridek, eta horri es-

ker baloi ugari lapurtu ahal izan

Eskia

Angel Fernandezek txartel gorria ikusi zuen partiduko azken segunduan. GILLENEA

zuen. Hórrela, hiru goleko aldea

ere izan zuen markagailuan,
oraindik ere lehen zatia amaitze-

ko zenbait minutu falta zirela.

Atsedenean, 13-11 Atlético Ma-

drid aurretik.

Jarraipenean, Elgorriaga Bi-

dasoa hobeto aritu zen defentsan,
eta erasoan Jovanovic zentrala-

ren figura bere mailarik altue-
nean agertu zen. Jokoa ondo mu-

gitu zuen, eta erantzukizuna har-

tu behar zenean golak egiten ere

badakiela argi utzi zuen. Bera

Picard frantziarrak irabazi
zuen atzo Soeldengo erraldoia

DONOSTIA

Franck Piccard frantziarrak

irabazi zuen atzo Soeldengo
(Austria) erraldoia, Eski Alpi-
noko Munduko Kopan aurten

jokatu den lehen proba hain zu-

zen. Bijaitsialdiak kontuan har-

tuz, Piccardek 1.56.32k0 denbo-

ra egin zuen, bigarren sailkatu
.

zen Frederick Nyberg suitzarrak

baino 12 ehunen gutxiago. Pic-

cardek erregulartasun handia

erakutsi zuen bi jaitsieretan, bai-

na hori nahikoa ez izanik bizko-

rrena ere bera izan zen.

Hirugarren postua Kjetil An-

dre Aamodt norvergiarrarentzat
izan zen, 24 ehunenera. Hain

zuzen, Marc Girardellirekin ha-

tera Aamodt zen Soeldengo pro-
ba-hau irabazteko faborito na-

gusia, eta bere denbora batere

txarra izan ez arren, Piccard az-

karrago ibili zen. Girardelli be-

teranoak laugarren postuarekin
etsi behar izan zuen 26 ehunene-

ra.

Proba honetan, Alberto Tom-

baren sasoia jakiteko ikusmin

handia zegoen, belauneko lesio-

tik osatuta, italiarrak ñola eran-

tzungo zuen ikusi nahi baitzuten

zaletu askok. Alabaina, Italiako

txapeldun handiak lehen jaitsial-
dian hirugarren denbora onena

egin arren, bigarrengoan akats

tekniko bat medio, oreka galdu
t:ta erori egin zen, aukera guztiak
bertan behera galduz.

Denboraldiko lehen proba
honen ostean, Franck Piccard

1973az geroztik erraldoi bat ira-

bazten duen lehen frantziarra da.

Orduan Henri Duvillard izan zen

garaile. Piccard atzoko garaipe-
narekin Munduko Kopako lide-

rra da 100 punturekin, Nybergek
20 gutxiago ditu eta Aamodtek

60.

izan zen, Iñaki Ordoñezekin ha-

tera, Bidasoako goleatzailerik
onena, zazpi golekin. JavierRei-

nok ere lan ona egin zuen, hiru

gol lortuz. Aspaldi honetan de-

fentsa lanetan espezialista bila-

katu bada ere, erasoan zeresanik

eman lezake bidé honetatik segi-
tzen badu. Elgorriagaren jokoak
eskertuko luke.

Azken minutuetan Elgorria-
gak hobeto erabaki zituen jokal-
diak, eta hórrela 23-24 irabazi

ahal izan zuen. Markagailuak

adierazten duen moduan, oso

partidu parekatua eta interesga-
rria izan zen atzokoa. Jovanovic

eta Ordoñez izan ziren Elgorria-
gako gizonik aipagarrienak. At-

lético Madriden aldetik, Butulija
lehen zatian eta Skrbic eta Zafra

bigarren zatian, bikain aritu zi-

ren.

Femando Boleak ez zuen jo-
katzerik izan, belaunean lesio-

natuta. Ondorioz, Angel Fer-

nandez gazteak neurketa osoa

kantxan egin behar izan zuen.

Aamodt norvegiarrak hirugarren tokia baino ez zuen lortu Soeldenen.

LABURREAN

I f

Australia eta

Argentina aurrez

aurre gaur

Australia eta Argentinak
partidu garrantzitsua jokatuko
dute gaur goizeko 9.3oetatik

aurrera lehenaren etxean.

Jokoan, hurrengo urtean

EEBBetan izango den

Munduko Fútbol

Txapelketako txartela.

Teorian, faboritoa Diego
Armando Maradonaren

selekzioa da, baina joaneko
neurketa honetan emaitza ona

lortzea hobe du, gero
itzulerakoan larritasunik ez

pasatzeko •

BoXEOA: Bentt

pisu astunetako

txapeldun berria

Michael Bentt estatubatuar

boxeolaria da Munduko Pisu

Astunetako txapeldun berria,
finalean Tommy Morrison

herkideari K.O. teknikoaz

irbazi eta gero. Morrison bera

zen egungo txapelduna.
Borrokak minutu bat eta 33

segundu iraun zuen. Benttek

ederki aprobetxatu zuen bere

aurkariaren taktika

erasokorra. Mike Tyson
kartzelara sartu zutenetik,

pisu astunetako kaljjatea ez da

beste munduko gauza izan •

Cho OYUra igo ziren

igorretarrak atzo

iritsi ziren etxera

Urriaren Ban eta lOean Cho

Oyu mendi gainera igo ziren

Josu García, Yolanda Martin,
Jesús Gómez, Joseba

Elorrieta eta Juanjo Zuazua

bizkaitarrak atzo arratsaldean

iritsi ziren Igorrera, euren

jaioterrira. Gailurra lortzean

Yolanda Martin zortzimilako

bat igotzen duen lehen neska

bizkaitarra bihurtu zen. Atzo,
Sondikako aireportuan bertan

omenalditxoa eskaini ostean,

Igorreko Amets Bat elkartean

egin zitzaien harrera •

Duclos-lassalle
eta Bincoletto
lider Grenoblen

Gilbert Duclos-Lassalle

frantziarrak eta Pierangelo
Bincoletto italiarrak

osatutako bikoteak jarraitzen
du Grenobleko Sei Egunetan
lider postuan, bigarren
jardunaldia korritu ostean.

Bikote honek 51 puntu ditu.

Bigarren Silvio

Martinello-Adriano Vila

bikote italiarra da •


